
Sonder die Bybel sou ons dit nie geweet het nie                   
(21-08-2016) 

 

Ons is so gewoond aan die Bybel en die hele wêreld wat die Bybel afkraak, is net so 
gewoond aan die Bybel, want almal verwys maar altyd terug in die geskiedenis na die 
Bybel, want watter ander geskiedenisboek is daar? Jy gaan dalk nog ‘n geskiedenisboek 
kry wat tot by die Romeinse tyd gaan, maar wat is daar wat verder teruggaan? 

Daar is nie… 

So, wat almal ook al te sê het van die verskillende Ryke wat daar was en die gebeure wat 
daar was, Toring van Babel, Sondvloed en al daai dinge, verwys maar altyd terug na die 
Bybel. 

Ons weet ons is verlore… 

Ons weet waar ons vandaan kom… 

Ons weet dat die huidige wêreld tot ‘n einde gaan kom… 

Ons weet ook dat ons gered kan word van verderf… 

Ons weet ook hóé ons gered kan word van verderf… 

Dan is ons reaksie, “Ja, ons weet dit…” 

Hoe weet jy dit? 

As jy dit nie in die Bybel gelees het nie, dan weet jy dit nie. Die Bybel is die bron en daarom 
moet ons die bron beskerm. 

Of dalk weet jy dit, omdat jou dominee dit vir jou vertel het en hy kry dit uit die Bybel en jy 
glo hom onvoorwaardelik om jou siel se ewigheid daarop te plaas. Jy doen nie moeite om 
te gaan kyk of dit wat hy aan jou verkoop het, werklik so is nie. Sy woord en jou tiende, en 
daar gaan jy… 

Ons kyk in hierdie boodskap na ‘n paar goed wat in die Bybel vir ons opgeteken staan… 

Génesis 6:17  Want kyk, Ék bring ‘n watervloed oor die aarde, om van onder die hemel te 
verdelg alle vlees waar ‘n lewensgees in is. Alles wat op die aarde is, sal 
wegsterwe. 18  Maar met jou (Noag) sal Ek my verbond oprig; jy moet in die ark gaan, jy en 
jou seuns en jou vrou en die vroue van jou seuns saam met jou.  

Génesis 9:11  En Ek rig my verbond met julle op, dat alle vlees nie meer deur die waters van 
die vloed uitgeroei sal word nie, en dat daar geen vloed meer sal wees om die aarde te 
verwoes nie. 12  En God het gesê: Dit is die teken van die verbond wat Ek sluit tussen My en 
julle en al die lewende wesens wat by julle is, vir ewige geslagte: 13  my boog gee Ek in die 
wolke; dit sal ‘n teken wees van die verbond tussen My en die aarde.  



Psalm 147:19  Hy maak aan Jakob sy woorde bekend, aan Israel sy insettinge en sy 
verordeninge. 20  So het Hy aan geen enkele nasie gedoen nie; en sy verordeninge, dié ken 
hulle nie. Halleluja!  

Johannes 6:60  En baie van sy dissipels het gesê toe hulle dit hoor: Hierdie woord is hard, 
wie kan daarna luister? 61  En Jesus het in Homself geweet dat sy dissipels hieroor 
murmureer, en Hy sê vir hulle: Is dit julle tot ‘n aanstoot?  

Miga 4:5  Want al die volke mag wandel elkeen in die naam van sy god, maar óns sal wandel 
in die Naam van die HERE onse God vir ewig en altoos.  

Génesis 17:1  Toe Abram nege en negentig jaar oud was, het die HERE aan Abram verskyn 
en vir hom gesê: Ek is God, die Almagtige; wandel voor my aangesig, dan sal jy opreg 
wees. 2  En Ek wil my verbond sluit tussen My en jou, en jou buitengewoon vermeerder.  

Génesis 17:4  Wat My aangaan, kyk, my verbond is met jou, en jy sal die vader van ‘n 
menigte van nasies word.  

Génesis 17:7  En Ek sal my verbond oprig tussen My en jou en jou nageslag ná jou in hulle 
geslagte as ‘n ewige verbond, om vir jou ‘n God te wees en vir jou nageslag ná jou.  

Deuteronómium 4:37  En omdat Hy jou vaders liefgehad en hulle nageslag na hulle 
uitverkies het, en Hy self jou deur sy grote krag uit Egipte uitgelei het, 38  om nasies groter 
en magtiger as jy voor jou uit te verdrywe en jou in te bring om hulle land aan jou as erfenis 
te gee soos dit vandag is— 39  daarom moet jy vandag weet en ter harte neem dat die HERE 
God is, bo in die hemel en onder op die aarde; daar is geen ander nie.  

Deuteronómium 7:6  Want jy is ‘n volk heilig aan die HERE jou God; jou het die HERE jou 
God uitverkies om uit al die volke wat op die aarde is, sy eiendomsvolk te wees. 7  Die 
HERE het ‘n welgevalle aan julle gehad en julle uitverkies, nie omdat julle meer was as al die 
ander volke nie, want julle was die geringste van al die volke. 8  Maar omdat die HERE julle 
liefgehad en die eed gehou het wat Hy vir julle vaders gesweer het, het die HERE julle met ‘n 
sterke hand uitgelei en jou uit die slawehuis, uit die hand van Farao, die koning van Egipte, 
verlos.  

Johannes 6:60  En baie van sy dissipels het gesê toe hulle dit hoor: Hierdie woord is hard, 
wie kan daarna luister?  

Deuteronómium 10:14  Kyk, aan die HERE jou God behoort die hemel, ook die hoogste 
hemel, die aarde en alles wat daarin is. 15  Maar net aan jou vaders het die HERE ‘n 
welgevalle gehad om hulle lief te hê, en Hy het julle, hulle nageslag ná hulle, uit al die volke 
uitverkies, soos dit vandag is. 16  Besny dan die voorhuid van julle hart en verhard julle nek 
nie verder nie. 17  Want die HERE julle God is die God van die gode en die HERE van die 
here; die grote, magtige en gedugte God wat die persoon nie aansien en geen geskenk 
aanneem nie;  

Jesaja 41:8  Maar jy, Israel, my kneg, Jakob, wat Ek uitverkies het, nageslag van Abraham, 
my vriend, 9  jy, wat Ek gegryp het van die eindes van die aarde en van sy uithoeke geroep 
het, en Ek het aan jou gesê: Jy is my kneg; jou het Ek uitverkies en jou nie verwerp 
nie. 10  Wees nie bevrees nie, want Ek is met jou; kyk nie angstig rond nie, want Ek is jou 



God. Ek versterk jou, ook help Ek jou, ook ondersteun Ek jou met my reddende 
regterhand. (Yahshua) 

Jesaja 44:1  Maar luister nou, my kneg Jakob, en Israel wat Ek uitverkies het! 2  So sê die 
HERE, jou Maker en jou Formeerder van die moederskoot af, wat jou help: Wees nie bevrees 
nie, Jakob, my kneg, en Jesúrun wat Ek uitverkies het! 3  Want Ek sal water giet op die 
dorsland en strome op die droë grond; Ek sal my Gees op jou kroos giet en my seën op jou 
nakomelinge.  

Jesaja 44:5  Die een sal sê: Ek behoort aan die HERE; en die ander sal die naam van Jakob 
uitroep; en die ander sal met sy hand skrywe: Ek behoort aan die HERE, en hom met die 
erenaam Israel noem. 6  So sê die HERE, die Koning van Israel en sy Losser, die HERE van 
die leërskare: Ek is die Eerste, en Ek is die Laaste, en buiten My is daar geen God nie.  

Joël 2:27  En julle sal weet dat Ek in die midde van Israel is, en dat Ek die HERE julle God 
is, en niemand anders nie; en my volk sal in ewigheid nie beskaamd staan nie. 28  En daarna 
sal Ek my Gees uitgiet op alle vlees, en julle seuns en julle dogters sal profeteer, julle ou 
mense drome droom, julle jongelinge gesigte sien.  

Jeremia 33:23  Verder het die woord van die HERE tot Jeremia gekom en gesê: 24  Het jy 
nie gemerk wat hierdie volk spreek nie as hulle sê: Die twee geslagte wat die HERE 
uitverkies het, dié het Hy verwerp? En hulle verag my volk, sodat dit geen nasie voor hulle 
meer is nie. 25  So sê die HERE: As Ek my verbond met dag en nag, die insettinge van hemel 
en aarde, nie vasgestel het nie, 26  dan sal Ek ook die nageslag van Jakob en van my kneg 
Dawid verwerp, dat Ek nie uit sy nageslag heersers sal neem oor die nageslag van Abraham, 
Isak en Jakob nie; want Ek sal hulle lot verander en My oor hulle ontferm.  

Jeremia 31:31  Kyk, daar kom dae, spreek die HERE, dat Ek met die huis van Israel en die 
huis van Juda ‘n nuwe verbond sal sluit;  

Jeremia 31:33  Maar dit is die verbond wat Ek ná dié dae met die huis van Israel sal sluit, 
spreek die HERE: Ek gee my wet in hulle binneste en skrywe dit op hulle hart; en Ek sal vir 
hulle ‘n God wees, en hulle sal vir My ‘n volk wees. 34  En hulle sal nie meer elkeen sy 
naaste en elkeen sy broer leer nie en sê: Ken die HERE; want hulle sal My almal ken, klein 
en groot onder hulle, spreek die HERE; want Ek sal hulle ongeregtigheid vergewe en aan 
hulle sonde nie meer dink nie. 35  So sê die HERE wat die son gee tot ‘n lig oordag, die 
ordeninge van die maan en van die sterre tot ‘n lig in die nag; wat die see in beroering bring, 
sodat sy golwe bruis, HERE van die leërskare is sy Naam: 36  As hierdie verordeninge voor 
my aangesig sal wyk, spreek die HERE, dan sal die nageslag van Israel ook ophou om ‘n 
volk te wees voor my aangesig vir altyd. 37  So sê die HERE: As die hemele daarbo gemeet 
en die fondamente van die aarde daaronder nagespeur kan word, dan sal Ek ook die hele 
nageslag van Israel verwerp weens alles wat hulle gedoen het, spreek die HERE.  

Hebreërs 8:6  Maar nou het Hy ‘n voortrefliker bediening verkry vir sover Hy ook Middelaar 
is van ‘n beter verbond wat op beter beloftes wettelik gegrond is. 7  Want as daardie eerste 
een onberispelik was, sou daar nie plek vir ‘n tweede gesoek word nie. 8  Want Hy berispe 
hulle en sê: Kyk, daar kom dae, spreek die Here, dat Ek met die huis van Israel en die huis 
van Juda ‘n nuwe verbond tot stand sal bring, 9  nie volgens die verbond wat Ek met hulle 
vaders gemaak het op die dag toe Ek hulle aan die hand geneem het om hulle uit Egipteland 
uit te lei nie; want hulle het nie gebly by my verbond nie, en Ek het hulle veronagsaam, 



spreek die Here. 10  Want dit is die verbond wat Ek ná dié dae sal sluit met die huis van 
Israel, spreek die Here: Ek sal my wette in hulle verstand gee en dit op hulle hart skrywe; en 
Ek sal vir hulle ‘n God wees, en hulle sal vir My ‘n volk wees.  

Matthéüs 1:21  en sy sal ‘n seun baar, en jy moet Hom Jesus noem, want dit is Hy wat sy 
volk van hulle sondes sal verlos. 22  En dit het alles gebeur, sodat die woord vervul sou word 
wat die Here deur die profeet gespreek het:  

Matthéüs 2:6  En jy, Betlehem, land van Juda, is volstrek nie die geringste onder die vorste 
van Juda nie, want uit jou sal ‘n leidsman voortkom wat vir my volk Israel ‘n herder sal wees. 

Matthéüs 15:22  En ‘n Kananése vrou het van daardie gebied gekom en na Hom geroep en 
gesê: Wees my barmhartig, Here, Seun van Dawid! My dogter is erg van die duiwel 
besete. 23  Maar Hy het haar nie ‘n woord geantwoord nie. Toe kom sy dissipels nader en vra 
Hom en sê: Stuur haar weg, want sy roep agter ons aan. 24  Maar Hy antwoord en sê: Ek is 
net gestuur na die verlore skape van die huis van Israel. 25  Daarop kom sy en val voor Hom 
neer en sê: Here, help my! 26  Maar Hy antwoord en sê: Dit is nie mooi om die brood van die 
kinders te neem en dit vir die hondjies te gooi nie. 27  En sy sê: Ja, Here, maar die hondjies 
eet darem van die krummels wat van die tafel van hulle base afval. 28  Toe antwoord Jesus en 
sê vir haar: o Vrou, groot is jou geloof; laat dit vir jou wees soos jy wil hê. En haar dogter het 
gesond geword van daardie uur af.  

Maleági 1:2  Ek het julle liefgehad, sê die HERE. Nogtans vra julle: Waarin het U ons 
liefgehad? Is Esau nie die broer van Jakob nie? spreek die HERE. Tog het Ek Jakob 
liefgehad, 3  maar Esau het Ek gehaat en sy gebergte ‘n wildernis gemaak en sy erfdeel aan 
die jakkalse van die woestyn prysgegee.  

Romeine 9:10  En nie alleen dit nie, maar ook Rebekka was swanger uit een, naamlik Isak, 
ons vader. 11  Want toe die kinders nog nie gebore was en nog geen goed of kwaad gedoen 
het nie dat die voorneme van God volgens die verkiesing kon bly staan, nie uit die werke nie, 
maar uit Hom wat roep 12  is vir haar gesê: Die oudste sal die jongste dien. 13  Soos 
geskrywe is: Jakob het Ek liefgehad en Esau het Ek gehaat.  

Romeine 9:25  Soos Hy ook in Hoséa sê: Ek sal die wat nie my volk is nie, my volk noem; 
en haar wat nie bemin is nie, beminde; 26  en in die plek waar aan hulle gesê is: Julle is nie 
my volk nie! daar sal hulle genoem word kinders van die lewende God.  

Die wilde olyf (03-04-2016) 

Jesaja 43:1  Maar nou, so sê die HERE, jou Skepper, o Jakob, en jou Formeerder, o Israel: 
Wees nie bevrees nie, want Ek het jou verlos; Ek het jou by jou naam geroep; jy is 
myne! 2  As jy deur die water gaan, is Ek by jou; en deur die riviere—hulle sal jou nie 
oorstroom nie; as jy deur vuur gaan, sal jy jou nie skroei nie, en die vlam sal jou nie brand 
nie. 3  Want Ek is die HERE, jou God, die Heilige van Israel, jou Heiland; Ek het Egipte 
gegee as losprys vir jou, Kus en Seba in jou plek. 4  Omdat jy kostelik is in my oë, hooggeag 
is, en Ek jou liefhet, daarom gee Ek mense in jou plek en volke vir jou lewe. 5  Wees nie 
bevrees nie, want Ek is met jou; Ek sal jou geslag van die ooste af aanbring en jou versamel 
van die weste af. 6  Ek sal sê aan die noorde: Gee! en aan die suide: Hou nie terug nie! Bring 
my seuns van ver, en my dogters van die einde van die aarde af, 7  elkeen wat na my Naam 
genoem is en wat Ek geskape het tot my eer, wat Ek geformeer, wat Ek ook gemaak 

https://daarstaanookgeskrywe.co.za/die-wilde-olyf-03-04-2016/


het. 8  Bring uit die volk wat blind is en tog oë het, en die dowes wat ore het. 9  Al die nasies 
het saam vergader, en die volke is versamel. Wie onder hulle kan sulke dinge verkondig? En 
laat hulle ons die vorige dinge bekend maak! Laat hulle hul getuies bring, dat hulle in die 
gelyk gestel kan word; en laat hulle hoor en sê: Dit is die waarheid! 10  Júlle is my getuies, 
spreek die HERE, en my kneg wat Ek uitverkies het, sodat julle kan weet en My kan glo en 
insien dat dit Ek is—voor My is geen God geformeer nie, en ná My sal daar geeneen wees 
nie. 11  Ek, Ek is die HERE, en daar is geen Heiland buiten My nie.  

 

DAAR STAAN ÓÓK GESKRYWE 

